
YATÌ I  NEK’Ǫ̀ A  EYITS’Ǫ YATÌ I  WĮZÌ 

CIRNAC		  Canada Gha Sǫǫ̀mba Nàdèdǫ
Canada 		  Canada Gha K’àowodeè
DDRA		  Dǫ Tanı Wheda T’à Goxè Sıgohɂı̨ T’ǫ̀ Wheda Gha Nı̨htł’èk’èdıà
DRA		  Dǫ Tanı Wheda T’à Goxè Sıgohɂı̨ Gha Nı̨htł’èk’èdıà
EIA		  K’àodeè eyıts’ǫ Dǫne Sǫłı̨ Xè Eghàlagıd̀e (GNWT)
ERWG		  Asıı̀ Hazǫ Nezı̨ Etłe Gha Wexòegıhdıdǫ La Weghǫgèda
GNWT		  Edzanèk’e Gha Dèts’ǫ̀k’àowo
 IC		  Nàowo Ek’èzee Wexòegıhdıdǫ Dehkw’e
IP		  Nàowo Ek’èzee Weghàlageda Gha Nı̨htł’è
IPWG		  Nàowo Ek’èzee Weghàlageda Gha Nı̨htł’è Ełexè Eghàlagıd̀e
ISA		  Dèts’ǫ̀k’àowo Taı Ełexè Eghàlagıd̀e Gha Nàowo Gııt̀ǫ̀
MGDN		  Mǫhwhì Gogha Dè Nı̨ı̨tł’èè
MGDN (NWT)		  Edzanèk’e Mǫhwhı ̀Gogha Dè Nı̨ı̨t̀ł’èè Dè Mǫhdaà (NWT)
MOU		  Ełek’èats’ı̨wǫ Nàowo
MVEIRB		  Mackenzie Dè Goòla Esawòdech’à Wexòedı Gha Gehkw’e
NRCan		  Canada Gha Asıı̀ts’aɂǫdǫ
NWT		  Edzanèk’e
RoD		  Ayıı̀ Dzęę̀ Nàowo Gehtsı̨
TCG		  Tłı̨chǫ Kǫ̀ta K’àodeè
TCSA		  Tłı̨chǫ Neè Gha Dǫ Ełexè Eghàlagıd̀e 
TG		  Tłı̨chǫ Dèts’ǫ̀k’àowo
Tłıc̨hǫ Agreement		  Tłı̨chǫ Dexè Sıgogı̨ı̨̀l̀àa Enı̨htł’è
WLWB		  Wek’èezhıı̀ Dè eyıts’ǫ Tı Wexòegıhdıdǫ Dehkw’e
WRRB		  Wek’èezhıı̀ Asıı̀ Nàeshe Wexòegıhdıdǫ Dehkw’e 

HǪT’I I  WEGHÀTS’EDA

August 4, 2005 k’e Tłı̨chǫ dexè sıg̀ogı̨ı̨̀l̀àa xè whatso 
dèts’ǫ̀k’àowo gı̨lı̨ adzà (Tłı̨chǫ Nàowodeè). Dı̀ı nàowo 
Tłı̨chǫ Treaty 11 kw’ahtı̨deè yàgı̨lı̨ dıı̀ nàowo segı̨l̀à, 
Edzanèk’e dets’ǫ̀k’àowo (GNWT) eyıts’ǫ Canada ts’ǫ 
dets’ǫ̀k’àowo (Canada) eyıt’à Tłı̨chǫ dets’ǫ̀k’àowo hòlı̨ 
eyıxè dıı̀ Nàowo Ek’èzee Wexòegıdıdǫ ha dǫne dı̀ı la wex-
òegıhdı ha nègǫgı̨wa. Dıı̀ la wexòedı ha sıı̀ Wek’èezhıı̀ Dè 
eyıts’ǫ Tı Wexòegıhdıdǫ dehkw’e eyıts’ǫ Wek’èezhıı̀ Asıı̀ 
Nàeshe Wexòegıhdıdǫ (WRRB), Tłı̨chǫ Nàowo Ek’èzee 
Wexòegıdıdǫ gha gehkw’e (IC), eyıxè Dǫ tanı wheda xè 
goxè sıgohɂı̨ gha nı̨htł’èk’edıà (DRA) eyıts’ǫ dǫ tanı wheda 
xè goxè sıgohɂı̨ gha nı̨htł’èk’èdıà t’ǫ̀ wheda (DDRA) sıı̀ dıı̀ 
la k’e wheda 

Dıı̀ Tłı̨chǫ łek’èats’ı̨wǫ nàowo hòlı̨ sıı̀ wet’à Tłı̨chǫ kǫ̀ta 
nàdè eyıts’ǫ Tłı̨chǫ gòet’ı̨ı̨ ̀gı̨lı̨ k’exà asıı̀ ts’ǫ̀ k’agedè, 
dè ts’ǫhk’e, dè ts’ǫ sǫǫ̀mba gohłı̨, eyıts’ǫ whatso 
dets’ǫ̀k’àowo gı̨lı̨ eyıts’ǫ dıı̀ asıı̀ hazǫ wexòedı xè wek’èx-
òedı ha, Tłı̨chǫ yatıı̀ eyıxè dǫne nàowo sıı̀ wek’èxòedı ha

Dıı̀ nàowo gogha àtł’è sıı̀ Tłı̨chǫ dexè sıgogı̨ı̨̀l̀àa nàowo 
hǫt’e xè yatıı̀ nek’ǫa t’à hòlı̨:

•	 Dè: Tłı̨chǫ dexè sıgogı̨ı̨̀l̀àa nàowo weghà, 39,000 
sqkm ts’ǫ̀ k’agedè xè Tłı̨chǫ nèk’e agǫ̀ht’e. Tłı̨chǫ 
gòet’ı̨ı̨ ̀dıı̀ nèk’e haı̨cho ts’ǫ̀ k’agedè sıı̀ dè goka eyıts’ǫ 
dè gotł’a sıı̀ ts’ǫ̀ k’agedè.

	 Tłı̨chǫ weneè wek’edzǫ ha dè, Tłı̨chǫ dexè sıgogı̨ı̨̀l̀àa 
enı̨htł’è ghà weyıı̀ ̀dıı̀ hanı ̀dek’etł’è, Tłı̨chǫ gòet’ı̨ı̨ ̀
eyıts’ǫ Tłı̨chǫ kǫ̀ta nàdè gı̨lı̨ k’eha nàowo gııt̀ǫ xè 
asıı̀ t’à gıts’adı ̀ha. Akwełǫ̀, dıı̀ dè haı̨cho sıı̀ Mǫh-
whı ̀Gogha Dè Nı̨ı̨t̀ł’è weyıı̀,̀ (MGDN) eyıts’ǫ Tłı̨chǫ 
gıwhàedǫ nèk’e agǫ̀t’e. Nàke t’à, Wek’èezhıı̀ t’a MGDN 
nèk’e agǫ̀t’e xè wexòedı ha. Tłı̨chǫ gıkǫ̀ta yàgola sıı̀ 
Behchokǫ̀, Whatı,̀ Gamètı,̀ eyıts’ǫ Wekweètı ̀dıı̀ hazǫ 
Tłı̨chǫ wek’èezhıı̀ nèk’e yàgola, kǫ̀ta wetąt’e gıts’ǫ 
kǫ̀ta k’àodeè whatso dèts’ǫ̀k’àowo yàgołı̨ sıı̀ gınèe  
ts’ǫ̀ k’agedè.

	 Nǫǫ̀dè t’à, Tłı̨chǫ dexè sıgogı̨ı̨̀l̀àa enı̨htł’è yıı̀ ̀dè k’e ı̨łè 
dıı̀ hagoye Ezǫdzıt̀ı,̀ ı̨neè whàedǫ Tłı̨chǫ  gıts’ǫ etǫ 
agǫ̀ht’e eyıt’à Tłı̨chǫ gòet’ı̨ı̨ ̀gıgha sıı̀ ̀gıgha wet’aɂà. 
Tłı̨chǫ gòet’ı̨ı̨ ̀dıı̀ nèk’e gıts’ǫ nı̨le eyıts’ǫ wek’e sıı̀ 
nàgeze nı̨le eyıxè akǫ̨ nèk’e weyıı̀ ̀wexòegıhdı nı̨le. 
Hanık̀ò, Tłı̨chǫ dexè sıgogı̨ı̨̀l̀àa enı̨htł’è weyıı̀ ̀dıı̀ hanı ̀
dek’etł’è, dıı̀ dè Ezǫdzı̀tı ̀k’e dǫne nàowo gha eyıts’ǫ 
whàedǫ nàowo gha hotı nezı̨ Tłı̨chǫ gòet’ı̨ı̨ ̀gıgha 
wek’exòedı ha gedı t’à ełexè nàowo gehtsı̨. 

•	 Sǫǫmba T’à Gıts’àdı eyıts’ǫ Dè Ts’ǫ Ası̀ı Hàzhe t’à 
Gıts’àɂeèdı̀: Įda 14 xo gots’ǫ̀ Canada $152 lemız̀ǫ 
Tłı̨chǫ ts’agehdı ha. Akwełǫ̀ xo k’e ı̨łè lamız̀ǫ gots’àge-
hdı ha, eyıxè, Mackenzie Valley resources ts’ǫ xo tąt’e 
sǫǫ̀mba gehtsı̨ tąt’e Tłı̨cho ts’àgehdı ̀ha. 

NĮHTŁ’È  1

•	 Amı̀ı Wenàetà eyıts’ǫ Amı̀ı Wız̨ı̀ Wexè Nàetà: 
Akwełǫ̀ dıı̀ amıı̀ la wek’e eghàlaı̨d̀a sıı̀, amıı̀ seè Tłıchǫ 
gòet’ı̨ı̨ ̀elı̨ ha eyıts’ǫ amıı̀ Tłı̨chǫ kǫ̀ta nàdè elı̨ ha dǫne 
hazǫ gı̨zı ̀dek’enègı̨t̀ł’è tł’axǫǫ̀, amıı̀ dıı̀ wek’e eghàla-
da ha dǫne la k’e negı̨h̀tı̨, amıı̀ seè Tłı̨chǫ kǫ̀ta nàdè 
gı̨lı̨ sıı̀ eyıı̀ yıxòehdı ha dǫ la k’e wheda adlà ha. 

•	 Sǫǫmba Hohłè Nàowo Wek’ahòeta:  Dıı̀ Tłı̨chǫ 
gıxè sıgòdla nı̨htł’è yıı̀ ̀edàanı ̀sǫǫ̀mba hohłè nàowo 
Tłı̨chǫ gòet’ı̨ı̨ ̀weghàlada ha dek’ètł’è, dǫne nàowo k’è 
dǫ eghàlagıd̀e ha gı̨wǫ dè wets’àdàegedı ha eyıts’ǫ 
dǫne edegha eghàlada elı̨ dè hanı ̀la sıı̀ ts’àdageèdı ha 
weghǫ nı̨htł’è hòlı̨.  GNWT eyıts’ǫ Canada dıı̀ sǫǫ̀mba 
hohłè nàowo gehtsı̨ hò, taı xo tąt’e Tłı̨chǫ gòet’ı̨ı̨ ̀xè 
łegehdı ̀t’à dıı̀ nàowo edàanı ̀gıxè etłe weghǫ łegehdı 
xè ahsı̨ ̀dıı̀ nàowo ghà eghàlagıd̀e nıı̀ ̀gha wek’ahòeta 
ha.

•	 Dèts’ǫ̀k’àowo Ts’ıl̨ı:̨ Dıı̀ Tłı̨chǫ dexè sıgogı̨ı̨̀l̀àa 
nàowo wet’à amıı̀ ats’ı̨t’e gha whatso dèts’ǫ̀k’àowo 
ts’ı̨lı̨. Dıı̀ nàowo weghà Tłı̨chǫ kǫ̀ta edàanı ̀goxè hòɂǫ 
ha sıı̀ wets’ǫ̀ k’ats’edè eyıts’ǫ Tłı̨chǫ nèk’e sıı̀ ts’ǫ̀ 
k’agedè. Dıı̀ nàowo hatłǫ sıı̀ wets’ǫ̀ k’ats’edè, nı̨htł’èkǫ̀ 
ts’ǫhk’e, chekoa gǫ̀etè ts’ǫhk’e, chekoa eyıts’ǫ łèot’ı̨ı̨ ̀
ts’àgedı ts’ǫhk’e, la k’e dǫne hoghàweètǫ ts’ǫhk’e, 
ts’eko k’àowo gots’àdı ts’ǫhk’e, kǫ̀ ts’ǫhk’e, eyıts’ǫ 
Tłı̨chǫ yatıı̀ eyıxè dǫne nàowo ts’ǫk’e sıı̀ hazǫ wets’ǫ̀ 
k’ats’edè. 

	

	 Tłı̨chǫ dexè sıgogı̨ı̨̀l̀àa enı̨htł’è weghà, Tłı̨chǫ gıkǫ̀ta 
dıı̀ dzęę k’e August 4, 2005 k’e Tłı̨chǫ gıkǫ̀ta yàgo-
la Behchokǫ̀, Whatı,̀ Gamètı ̀eyts’ǫ Wekweètı ̀hazǫ 
dıı̀ nàowo Edzanèk’e nàowodeè gha wenàetà adzà. 
Tłı̨chǫ kǫ̀ta yàgola wetąt’e dedı̨ whatso kǫ̀ta nàowo 
ts’ǫ̀ k’agede xè kǫ̀ta dǫne nàdè sıı̀ gots’agedı ha gıts’ǫ̀ 
k’àdè.

	 Nı̨htł’è 7 Tłı̨chǫ dexè sıgogı̨ı̨̀l̀àa enı̨htł’è weghà 
Tłı̨chǫ nàowodeè hohłè ha dek’enègı̨̀tł’è eyıts’ǫ 
edàanı ̀Tłı̨chǫ gını̨htł’èkǫ̀ wegaht’ı̨ ha dek’eèhtł’è. 
Dǫne hazǫ ełexèt’e asıı̀ ts’ǫ̀ k’agede ha nı̨htł’è 7 dıı̀ 
hanı ̀dek’eèhtł’è, Kw’ahtı̨deè gha k’àowodeè gohłı̨ 
ha, Tłı̨chǫ gıkǫ̀ta wetąt̨’e gha sıı̀ kw’ahtı̨deè gohłı̨ 
ha, eyıxè gıkǫ̀ta tąt’e ts’ǫ dǫne ı̨łè dekǫ̀ta ts’ǫ wegha 
ek’ètehtso hòlı̨ sıı̀, dıı̀ la k’e wheda ha dıl̀e.

•	 Tıts’aàdı̀ı eyıts’ǫ Dè Wexòedı:  
Dıı̀ Tłı̨chǫ dexè sıgogı̨ı̨̀l̀àa enı̨htł’è weghà Tłı̨chǫ gòet’ı̨ı̨ ̀
t’aànı ̀Wek’èezhıı̀ nèk’e nàgezè ha gı̨wǫ sıı̀ eyıts’ǫ 
edàanı ̀dè wexòegıhdı ha gı̨wǫ sıı̀ gıts’ǫ̀ hòelı̨, eyıxè 
Wek’eèzhıı̀ Dè Eyıts’ǫ Tı Wexòedı gha gehkw’e eyıts’ǫ 
Wek’eèzhıı̀ Dè Ts’ǫ Asıı̀ Nàeshe nàowo ts’ǫ̀ k’agede 
gha sıı̀ hohłè ha. Eyıts’ǫ dıı̀ nàowo ghà dǫne Macken-
zie neè k’e dǫ dè wexòegıhdıdǫ dehkw’e (MVEIRB) 
k’e wheda adle ha. Eyıı̀ dǫne la k’e dehkw’e sıı̀ dè 
eyıts’ǫ dǫne gha dè esawòdech’à eyıts’ǫ dǫne kǫ̀ta 
nàdè sıı̀ gıgha dè esawòdech’à weghǫ łegehdı̀ nı̨dè 
dǫne gha hotı nezı̨ dè wexòegıhdı xè. 

•	 Dǫ Tanı Wheda T’à Goxè Sıgohɂı:̨ Dıı̀ Tłı̨chǫ dexè 
sıgogı̨ı̨̀l̀àa enı̨htł’è Edzanèk’e gha nı̨dè akwełǫ̀ 
Treaty wenàowo weta wheɂǫ adlà xè asıı̀ weghǫ 
ełek’èagı̨wǫ-le nexǫǫ̀wo nı̨dè akwełǫ̀ edexè segogele 
ha wegehdza ha, eyıtł’axǫǫ̀ dǫne gonı wheda t’à goxè 
segole ha eyıı̀ nàowo k’è segola-le nı̨dè dǫne tanı 
wheda xè goxè sıgohɂı̨dǫ dıı̀ nàowo akǫ ts’ǫ̀ agele ha. 
Dǫne tanı wheda goxè sıgole ha eyıts’ǫ dets’ǫ̀k’àowo 
taı kaɂa dǫne tanı wheda goxè sıgole ha gots’àdıdǫ 
ełak’a dǫne la k’e negogehte ha. 

•	 Hotı:  Dıı̀ Tłı̨chǫ dexè sıgogı̨ı̨̀l̀àa enı̨htł’è weghà 
amıı̀ dè hotı yıts’ǫ̀ k’àowo ha dek’enègı̨t̀ł’è hò 
edàanı ̀dè eyıts’ǫ amıı̀ dè wets’ǫ neè wegodı weghǫ 
nàowo gehtsı̨ hò, amıı̀ eyıı̀ neè ts’ǫ̀ k’àowo ha hazǫ 
dek’enègı̨t̀ł’è, eyıts’ǫ dǫts’àdàedıdǫ nàowo ghà sıı̀ 
dek’ètł’è.  Tłı̨chǫ gòet’ı̨ı̨ ̀dedı̨ dıı̀ hagedı, dǫne sǫłı̨ 
ts’ı̨lı̨ nàowo tł’a hanı-̀le dè Treaty wenàowo tł’a asıı̀ 
ts’ǫ̀ k’ats’ede ts’edı haàle, hanıkò, dè weghǫ-le asıı̀ 
ts’ǫ̀ k’agede weghǫ gıık̀w’ǫ dè, whatso dè ts’ǫ̀ k’àowo 
ts’ı̨lı̨ nàowo wetł’a hǫt’e nı̨dè dıı̀ nàowo weghà Tłı̨chǫ 
dèts’ǫ̀k’àowo yàgı̨lı̨ sıı̀ government xè eyıı̀ nàowo xè 
segogele ha.

•	 Nàowo Ek’èzee Wexòegıdıdǫ: Tłı̨chǫ dexè gıgogı̨ı̨̀l̀àa 
enı̨htł’è weghà dıı̀ nàowo wexòegıdı gha dǫne dekw’e 
sıı̀ Tłı̨chǫ dèts’ǫ̀k’àowo ts’ǫ dǫne, Canada ts’ǫ dǫne 
eyıts’ǫ Edzanèk’e ts’ǫ dèts’ǫ̀k’àowo sıı̀ dıı̀ la k’e ge-
hkw’e ha. 

•	 Nàowo Ek’èzee Wexòegıdıdǫ Nàowo: Tłı̨cho dexè 
gıgogı̨ı̨̀l̀àa enı̨htł’è gıxè hòlı̨ sıı̀, nàowo taı sıı̀ wexè 
whela agı̨l̀à, dıı̀ nàowo wet’à hotı nezı̨ wek’è weghàla-
hoda nàowo àdlà. Dıı̀ nàowo taı sıı̀, tax nàedı nàowo, 
edàanı ̀sǫǫ̀mba gıts’ǫ̀ adle ha nàowo, eyıts’ǫ edàanı ̀
dèts’ǫ̀k’àowo kaɂa ełexè eghàlagıd̀e ha nàowo (ISA).

•	 Nàowo Ek’èzee Wexòegıdıdǫ Nıh̨tł’è Weghà 
Eghàlahoda: Dıı̀ Tłı̨chǫ dexè sıgogı̨ı̨̀l̀àa enı̨htł’è we-
ghà dǫts’adàedıdǫ nàowo k’è lanı ̀dıı̀ nàowo gııt̀ǫ-le, 
edàanı ̀dıı̀ nàowo wek’è eghàlagıd̀e ha (IP) dek’ètł’è. 
Dıı̀ nàowo wetł’a edàanı ̀weghàlageda ha dek’eètł’è, 
ayıı̀ la tąt’e edàanı ̀weghàlada ha dek’ètł’è eyıts’ǫ 
edàı̨ẁha gots’ǫ̀ edàanı ̀eyıı̀ la weghǫnageèt’e gots’ǫ 
weghàlageda ha gıgha hoɂǫ sıı̀ dek’ètł’è.

HǪT’I I  WEGHÀTS’EDA

Tłı̨chǫ dexè sıgogı̨̀ı̨̀làa enı̨htł’è gıts’ǫ dè nı̨htł’è
Map of the Tlicho Agreement Areas (Page 5) 

Nàowo Ek’è zee Wexòegıdıdǫ dehkw’e 

Dıı̀ Tłı̨chǫ dexè sıgogı̨ı̨̀l̀àa enı̨htł’è weghà dıı̀ nàowo 
ek’èzee gha dǫne la wexòegıhdı gha nègıız̀ha,  la kaɂa 
weghàlageda ha hǫtłe. Dıı̀ nàowo ek’èzee ats’edı sıı̀, dıı̀ 
hanı ̀nàowo hǫt’e:

Tłı̨chǫ Nàowo Ek’èzee weghà 
dı̀ı la wexòegıhdıdǫ dehkw’e 
5.2 nı̨htł’è weghà, Tłı̨chǫ dexè sıgogı̨ı̨̀l̀àa weghà dıı̀ hanı ̀
dek’ètł’è, dıı̀ nàowo wexòegıhdı gha dǫne dehkw’e adle 
ha, dıı̀ nàowo deghà weghàlada xè wexòegıhdı ha. Tłı̨chǫ 
Dèts’ǫ̀k’àowo, Edzanèk’e Ts’ǫ dèts’ǫ̀k’àowo eyıts’ǫ Cana-
da amıı̀ gıgha dıı̀ la k’e wheda ha nègehtè. Edàanı ̀Tłı̨chǫ 
dexè sıgogı̨l̀à wenàowo hazǫ dek’ètł’è xè jǫ mǫhdaà dıı̀ 
hanı ̀hǫt’e:
•	 edàanı ̀nàowo ek’èzee wexòedı xè weghǫ edàgǫht’e 

weghǫ godı gehtsı̨ ha;
•	 la ładı̨ agehɂı̨ eyıts’ǫ sǫǫ̀mba edàatłǫ gı̨wǫ sıı̀ 

dek’ètł’è;
•	 nàowo Ek’èzee Wexòegıdıdǫ sı̀ı weghǫ ełekłèagı̨wǫ-le 

dè edexè segele ha gehdzà ha;
•	 ı̨da 10 xo ts’ǫ̀ dıı̀ nàowo ładı̨ agele ha gı̨wǫ dè, 

dèts’ǫ̀k’àowo taı̨ hazǫ dıı̀ nàowo gehtsı̨ sıı̀ weghǫ 
hałegedı ha; eyıts’ǫ

•	 xo tąt’e amıı̀ dıı̀ nàowo wexè hòlı̨ sıı̀, dıı̀ Nàowo 
Ek’èzee Wexòegıdıdǫ edàanı ̀weghàlagı̨d̀a weghǫ 
nı̨htł’è gehtsı̨ ha.

Nàowo ek’èzee la dǫ wek’e gehkw’e:  
Tłıc̨hǫ Dèts’ǫ̀k’àowo: Dıı̀ nı̨htł’è wek’e eghàlagıd̀e 
ekıỳeh, Tłı̨chǫ Dèts’ǫ̀k’àowo gha Bertha Rabesca Zoe dıı̀ la 
k’e ı̨dà.
•      Dıı̀ Tłı̨chǫ Dèts’ǫ̀k’àowo wegodı deèɂǫ̀ dahwhǫ dè jǫ 

sats’ǫ̀ wet’à ets’eètł’è t’à wek’ata  www.tlicho.ca

Canada Dèts’ǫ̀k’àowo: Canada dıı̀ Nàowo Ek’èzee 
Wexòegıdıdǫ gha gıcheèke ı̨łè sǫǫ̀mba nàlèdǫ gha la k’e 
wheda. Dıı̀ la deghà weghàlageda xè wexòedı ha dǫne 
la k’e dehkw’e, Tłı̨chǫ Dèts’ǫ̀k’àowo ts’ǫ, Edzanèk’e ts’ǫ 
Dèts’ǫ̀k’àowo eyıts’ǫ Canada ts’ǫ dǫ yık’e wheda. Tannis 
Bujaczek Treaty nàowo yıxòdıdǫ elı̨ sıı̀ sǫǫ̀mba nàlèdǫ 
gha dıı̀ la k’e ı̨dà 2019/2020 xo k’e. 
•	 Dıı̀ Canada wets’ǫ nı̨htł’èkǫ̀ eyıts’ǫ edàanı ̀dǫne 

ts’àgedı weghǫ deèɂǫ̀ wek’èasǫ ha dahwhǫ dè jǫ satsǫ̀ 
wet’à ets’eètł’è t’à wek’ata  
www.canada.ca 

•	 Dıı̀ Sǫǫ̀mba Nàledǫ wegodı deèɂǫ̀ wek’èasǫ ha 
dahwhǫ dè jǫ satsǫ̀ wet’à ets’eètł’è t’à wek’ata  
www.canada.ca/crown-indigenous-relations-north-
ern-affairs 

Edzanèk’e Dèts’ǫ̀k’àowo: GNWT ts’ǫ, dıı̀ Tłı̨chǫ gıxè 
nàowo gııt̀ǫ sıı̀ gogha sıgogı̨hwhǫ gha k’àodeè eyıts’ǫ 
EIA GNWT edàanı ̀eghàlagıd̀e gha dǫne dıı̀ hatłǫ ełexè 
eghàlagıd̀e ha, k’àodeè eyıts’ǫ dǫne sǫłı̨ xè eghàlagıd̀edǫ 
(EIA), Nàowo Ek’èzee Wexòegıdıdǫ, Tłı̨chǫ gıxè nàowo 
seèdla wetł’a GNWT dıı̀ la wexòegıhdı.  Canada ts’ǫ dıı̀ 
la ts’ǫ̀ sǫǫ̀mba agehɂı̨ xè la wexòegıhdı, eyıt’à GNWT xè 
k’àodè taı kaɂa ełexè dıı̀ la wexòegıhdı xè edàanı ̀nezı̨ 
weghàlada ha gedı t’à weghǫ ełexè gogede, eyıts’ǫ GNWT 
gını̨htł’èkǫ̀ ts’ǫ Sue Bowie dıı̀ la ts’ǫ̀ k’àowo elı̨, dıı̀ la wex-
òegıhdıdǫ goxè eghàlada xè, dıı̀ la weghǫ nı̨htł’è gehtsı̨.
•	 GNWT wegodı dahwhǫ dè dzǫ satsǫ̀ wet’à ets’eètł’è 

t’à wek’ata  www.gov.nt.ca.
•	 EIA wegodı dahwhǫ dè dzǫ satsǫ̀ wet’à ets’eètł’è t’à 

wek’ata  www.eia.gov.nt.ca.

 

NĮHTŁ’È  2

Nàowo Ek’è zee Wexòegıdıdǫ dehkw’e

Dǫ tanı wheda t’à goxè 
sıgohɂı̨
Dıı̀ Tłı̨chǫ dexè sı̨gogı̨ı̨̀l̀àa enı̨htł’è weghà Dǫ Tanı Wheda T’à 
Goxè Sıgohɂı̨ T’ǫ̀ Wheda Gha Nı̨htł’èk’èdıà eyıts’ǫ dǫ tanı wheda 
t’à goxè sıgohɂı̨ gha nı̨htł’èk’èdıà goxè segohɂı̨. Dıı̀ dǫne la k’e 
negògewa ha sıı̀ amıı̀ seè dıı̀ hanı ̀la k’ezǫ sıı̀ gı̨zı ̀ts’àtà gehła ha, 
amıı̀ seè gotanı wheda t’à goxè segole ha dıl̀e sıı̀ hageta xè gıgha 
nàowo weghà eghàgıd̀e gha yatı gehɂǫ ha eyıxè kǫ̀ta gogha sıı̀ 
nı̨htł’è hazǫ deghà gık’èdı ha eyıts’ǫ dıı̀ la dǫ tanı wheda t’à goxè 
sıgohɂı̨ hageta t’à dǫ Tanı Wheda T’à Goxè Sıgohɂı̨ T’ǫ̀ Wheda 
Gha Nı̨htł’èk’èdıà xè gogha segohɂı̨ ha. 

Dıı̀ dǫ tanı wheda t’à goxè sıgohɂı̨ wheda gha nı̨htł’èk’èdıà elı̨ 
eyıts’ǫ dǫ tanı wheda t’à goxè sıgohɂı̨ t’ǫ̀ wheda gha nı̨htł’èk’èdıà 
łak’a dèts’ǫ̀k’àowo taı kaɂa t’a dǫne la k’e negogewa hǫt’e, dǫ 
hazǫ ek’ètaı xo ts’ǫ̀ dıı̀ la k’e gehkw’e, atsı̨ ı̨da whagots’ǫ̀ la k’e 
wheda agele ha dè gıts’ǫ̀ hòelı̨.

Wek’èezhìi dè eyıts’ǫ tı wex-
òegıhdıdǫ dehkw’e 
Dıı̀ Tłı̨chǫ dexè sıgogı̨ı̨̀l̀àa enı̨htł’è weghà Wek’èezhıı ̀Dè eyıts’ǫ Tı 
Wexòegıhdı gha gehtsı̨, dǫne dıı̀ la k’e gehkw’e sıı̀ dè tı esawò-
dech’à ha wexòegıhdı ha hǫt’e eyıts’ǫ Wek’èezhıı̀ dè k’e asıı̀ch’ıı ̀
łaàtł’òch’à gha sıı̀ wexòegıhdı ha, hanık̀ò, asıı̀ mǫhdaà nàowo 
wexè whela, dıı̀ hanı ̀nàowo ładı̨ sıı̀ wexè whela, dǫne t’ala dè 
wet’àget’ı̨ ha dıl̀e dè national park lanı hanı-̀le dè ı̨neè whàedǫ 
weneè hanı-̀le dè Parks Canada, Parks Canada dè ts’ǫ̀ k’agede dè. 

Edàanıghǫ WLWB gehtsı̨ sıı̀, wet’à dè wek’èxòedı ha, wek’e 
eghàlahoda xè deèɂǫ̀ nezı̨ agele ha eyıxè dè eyıts’ǫ tı sıı̀ t’ala 
gıt’àget’ı̨ ha dıl̀e, dıı̀ zǫ gha-le hò ı̨da nàxoı̨ẁo dè dǫ t’ala sıı̀ 
Wek’èezhıı̀ nàdè gıt’àt’ı̨ ha dıl̀e, hanık̀ò, Tłı̨chǫ gòet’ı̨ı̨ ̀hotı nezı̨ 
dè k’e egeèda ha eyıts’ǫ dǫ hazǫ Canada k’èzhıı̀ nàdè sıı̀ gıgha.  

Dıı̀ WLWB la k’e gehkw’e sıı̀, dǫne sı̨laı hǫt’e, ı̨łę̀ dàechı̨ 
k’e wheda weghà łegehdıdǫ elı̨. Dǫne nàke Tłı̨chǫ dèts’ǫ̀k’àowo 
ts’ǫ gıhchı,̀ dèts’ǫ̀k’àowo sıı̀ dǫne nàke dıı̀ la k’e nègogı̨ẁa, ełexè 
gogede tł’axǫǫ̀, amıı̀ seè gogha dàechı̨ k’e wheda ha sıı̀ gıhchı,̀ 
amıı̀ seè deèɂǫ̀ gıgha nezı̨ sıı̀ dèts’ǫ̀k’àowo eyıts’ǫ sǫǫ̀mba 
nàledǫ ełek’a dǫne gıhchı.̀ Dǫne taı xo ts’ǫ̀ gehkw’e eyıts’ǫ achı̨ 
dıı̀ la k’e nǫgehtè ha gı̨wǫ dè hagele ha dıl̀e. 

Wek’èezhìi ası̀ı nàeshe 
nàowo wexòegıhdı gha DǪ 
dehkw’e
Dıı̀ Wek’èezhıı̀ Asıı̀ Nàeshe Wexòegıhdıdǫ Dehkw’e sıı̀ Tłı̨chǫ 
dexè sıgogı̨ı̨̀l̀àa enı̨htł’è weghà hòlı̨, dıı̀ nàowo weghà tıts’aàdıı̀ 
eyıts’ǫ edı̨ tıts’aàdıı̀ nàdè wexòedı gha hòlı̨. Wek’èezhıı̀ Asıı̀ 
Nàeshe Wexòegıhdıdǫ Dehkw’e sıı̀ gıla sıı̀ edàanı ̀tıts’aàdıı̀ 
wexòedı, ts’ı, tł’oh eyıts’ǫ Wek’èezhıı̀ k’e asıı̀ t’ala la hohłè ha dè 
edàanı ̀weghàlada ha sıı̀ gıts’ǫ̀ hòelı̨. Dıı̀ Wek’èezhıı̀ Asıı̀ Nàeshe 
Wexòegıhdıdǫ Dehkw’e yàgı̨lı̨ sıı̀ dıı̀ hanı nàowo ts’ǫ̀ k’egede-le, 
Natıonal Park yıı̀ ̀tıts’aàdıı̀ eyıts’ǫ tıts’aàdıı̀ weɂǫǫ gohłı̨ sıı̀, gıts’ǫ̀ 
k’àodeè-le eyıts’ǫ łıwe Tı̨deè yıı̀ ̀nàdè ts’ǫ̀ k’agede-le. 

Tıts’aàdıı̀ edàanı ̀wexòedı ha nı̨htł’è gehtsı̨ sıı̀, tıts’aàdıı̀ edàatłǫ 
dǫne gıhchı ̀ha dıl̀e, eyıts’ǫ edàatłǫ gıghǫ nàedı ha gıhchı ̀ha 
dè eyıı̀ sıı̀ wegha ııt̀à, eyıts’ǫ dè mǫhdaà wexòedı neèt’à Tłı̨chǫ 
gòet’ı̨ı̨ ̀edı̨ nàgezè haàdı ̀sıı̀ dek’ètł’è xè Wek’èezhıı̀ Asıı̀ Nàeshe 
Wexòegıhdıdǫ Dehkw’e gıla sıı̀ dıı̀ nàowo weta wheɂǫ agı̨l̀à. 

Wek’èezhıı̀ Asıı̀ Nàeshe Wexòegıhdıdǫ Dehkw’e sıı̀ dǫne hazǫ 
łǫtǫǫ̀ wek’e dehkw’e, dǫ ı̨łè dàechı̨ k’e wheda, dǫ dı̨ Tłı̨chǫ 
dèts’ǫ̀k’àowo ts’ǫ dǫ gıhchı,̀ sǫǫ̀mba nàledǫ ts’ǫ sıı̀, Edzanèk’e 
ts’ǫ̀ dèts’ǫ̀k’àowo ts’ǫ dǫ nàke la k’e gehkw’e agehɂı̨, hazǫ ełexè 
gogede tł’axǫǫ̀. Wek’èezhıı̀ Asıı̀ Nàeshe Wexòegıhdıdǫ Dehkw’e 
hazǫ ededı̨ edàagedı ghà dàechı̨ k’e wheda gıhchı.̀ Sı̨laı xo ts’ǫ̀ la 
k’e gehkw’e eyıts’ǫ atsı̨ la k’e negogewa ha dıl̀e.  

Nàowo Ek’è zee 
Wexòegıdıdǫ Gı la

Dıı̀ Nàowo Ek’èzee Wexòegıdıdǫ dehkw’e sıı̀, edaèk’ǫ 
nı̨dè, xat’ǫ̀ eyıts’ǫ xok’e nı̨dè łegehdı̀. Edı̨ łegehdı ̀ha 
eyıts’ǫ amıı̀ gıgha daechı̨ k’e wheda t’à weghà łegehdı 
sıı̀ dèts’ǫ̀k’àowo taı kaɂa ełedanàgeɂa. Tłı̨chǫ desǫǫ̀mba 
weghǫ gogede xè weghǫ łegehdı̀ nı̨dè GNWT goxè ag-
et’ı̨-le, hanık̀ò, xo wexèxòewı ekıỳeh tąt’e Canada eyıts’ǫ 
Tłı̨chǫ sǫǫ̀mba nàowo weghǫ łegehdı̀ nı̨dè k’àodeè taı 
kaɂa ełexè łegehdı ̀gha nègıd̀è. Dıı̀ łegehdı ̀nı̨dè, dıı̀ Tłı̨chǫ 
dexè sıg̀ogı̨ı̨̀l̀àa enı̨htł’è weghà dıı̀ nàowo gehtsı̨ wı̨t̀ł’a 
xo tąt’e la wetąt’e weghǫ dǫne goxè gogede xè ayıı̀ ı̨da 
gogha ayıı̀ wek’e eghàlagede ha eyıts’ǫ sǫǫ̀mba edàatłǫ t’à 
eghàlagıd̀e ha weghǫ łegehdı̀.  

Jǫ ı̨zı ̀dǫne dıı̀ la k’e gehkw’e sıı̀ asıı̀ hazǫ wek’e eghàlagı̨-̀
da dek’ètł’è xè ayıı̀ weghǫ gogı̨d̀e eyıts’ǫ ı̨dı xo ghà edàanı ̀
eghàlagı̨d̀a weghǫ nı̨htł’è hohłè nıı̀ ̀weghǫ hagedı. 

Dǫne Nàowo Gha Sıgohɂı̨
Dıı̀ nı̨htł’è 8 wetł’a dıı̀ hanı ̀dek’ètł’è, nı̨htł’èkǫ̀ kaɂa ełexè 
dıı̀ hanı ̀ełexè eghàlagıd̀e haı̨l̀è gedı t’à dek’ètł’è, dǫne 
nàowo gha segohɂı̨ dǫ, eyıı̀ la sıı̀ k’àodeè taı kaɂa ełexè 
amıı̀ la k’e wheda ha sıı̀ gedı t’à dǫne gıhchı,̀ eyıı̀ dǫne 
gogha yatıı̀ whehɂǫ ha, edàanı ̀ełexè ełets’ǫ̀ eghàlagıd̀e 
ha eyıts’ǫ Tłı̨chǫ yatıı̀ k’è ehkw’ı ełets’ǫ̀ gogede xè dǫne 
nàowo sıı̀ nàgıhtà t’à edexǫgıhdı ha. Dıı̀ la sıı̀ hazǫ taı ts’ǫ̀ 
k’àodeè gohłı̨ sıı̀ dıı̀ la gha xo tąt’e sǫǫ̀mba nègelè ha.  

Ms. Nora Wedzin Dǫne Nàowo gha k’àowo ı̨lè Łıwe-
dats’eète Zaà 2014 Tatı Zaà 2017 ts’ǫ̀, eyıtł’axǫǫ̀ Tłı̨chǫ 
Community Services Agency (TCSA) la ts’ǫ̀ anadzà.

Ms. Wedzin la ghǫnǫt’e ekògots’ǫ dǫne ı̨ła yıtł’axǫǫ̀ 
adzà-le.

Ezǫdzęę Zaà 28, 2019 k’e, Tłı̨chǫ Dè Ts’ǫ̀ K’àowo dǫne 
nàowo gha segohɂı̨ la dǫne wı̨zı ̀nègı̨ɂ̀ǫ. Edàedzęęcho Zaà 
21, 2020 k’e, dıı̀ dǫne la k’e gehkw’e sıı̀, wek’è weghàla-
hoda nàowo gha gehkw’e sıı̀ Julia Naedzo-Lafferty dǫne 

nàowo gha segoı̨ẁhǫ gha la wǫǫ̀t’ǫ, Sadatłǫ Zaà 1, 2020 
k’e eghàlaı̨d̀a ha gı̨hdı eyıts’ǫ Det’ǫcho Zaà 19, 2020 k’e 
nı̨htł’è wets’ǫ̀ agı̨l̀a t’à hagı̨hdı. 

Įda Ayı̀ı Edàgele Ha:  
Dıı̀ Nàowo Ek’èzee Wexòegıdıdǫ wexòedıdǫ dehkw’e 
sıı̀ dıı̀ dǫne nàowo gha segohɂı ̨dǫ edàanı ̀eghàlada 
ha ıł̨a weghǫ gogede ha, eyıts’ǫ edàanı ̀dıı̀ la deèɂǫ̀ 
nezı ̨yıghàlada ha eyıts’ǫ amıı̀ hazǫ gha eghàlada 
haı̨l̀e sıı̀ deèɂǫ̀ nezı ̨agele ha, eyıts’ǫ Tłıc̨hǫ yatıı̀, dǫne 
nàowo eyıts’ǫ edàanı ̀ets’ęę̀da sıı̀ weghǫ gogha yatıı̀ 
whehɂǫ ha.

Dǫ Tanı Wheda T’à Goxè  
Segohɂı̨ 
Łıwedats’ehhtèe Zaà 18, 2018 k’e, Mr. Louis Azzolini dǫ 
tanı wheda t’à goxè segohɂı̨ (DRA) elı̨ gha ek’ètaı xo ts’ǫ̀ 
dıı̀ la k’e newètı̨.

Dıı̀ gha dǫne ełek’ègı̨wǫ-le nàowo gohłı̨-le eyıts’ǫ dıı̀ 
nı̨htł’è seèdlà nıı̀ ̀ts’ǫ̀ dǫ tanı wheda t’à goxè segohɂı̨ wela 
wet’àgı̨t̀’ı̨-le. Dıı̀ hanı la dǫ tanı wheda t’à goxè segohɂı̨ 
dǫne gı̨wǫ dè, dǫne dıı ̀hanı la deghà gık’èzǫ łǫ gohłı̨ t’à, 
dıı̀ hanı ̀dǫ tanı wheda t’à goxè segohɂı̨dǫ gı̨wǫ dè gıts̨’ǫ̀ 
gogede ha.

Dıı̀ dǫ tanı wheda t’à goxè segohɂı̨ ts’àdıdǫ ı̨ła dǫne la k’e 
nègehtè-le.

Įda Ayı̀ı Edàgele Ha: 
Dıı̀ Nàowo Ek’èzee Wexòegıdıdǫ nàowo wexòegıh-
dı gha gehkw’e sıı̀, dǫ tanı wheda t’à goxè segohɂı ̨
ts’àdıdǫ la k’e nègehtè ha segele ha.

NĮHTŁ’È  3

Sǫǫ̀mbak’è Nechà La
Tłı̨chǫ dexè sıg̀ogı̨ı̨̀l̀àa enı̨htł’è weyıı̀ ̀Nı̨htł’è 23 weghà, 
sǫǫ̀mba kwe hageta la nechà wegògı̨hɂǫ dè Tłı̨chǫ nèk’e 
eghàlada ha gı̨wǫ dè Tłı̨chǫ gòet’ı̨ı̨ ̀neè xııd̀ı ha dè, Tłı̨chǫ 
dèts’ǫ̀k’àowo goxè segole zǫ t’à ha, eyıı̀ la wets’ǫhk’e goxè 
ełek’èagı̨wǫ nàowo gehtsı̨ ha. Tłı̨chǫ gıts’ǫ ełek’èagı̨wǫ 
nàowo yıı̀ ̀dıı̀ hanı ̀dek’ètł’è, dıı̀ hanı la nechà hohłè ha 
dè, Tłı̨chǫ gòet’ı̨ı̨ ̀sı̨laı xo ts’ǫ̀ Edzanèk’e Mǫhwhı ̀Gogha 
Dè Nı̨ı̨t̀ł’è k’e xǫ tąt’e dǫne 50 genègehtł’è ha eyıts’ǫ asıı̀ 
nechà hohłè ha dè la k’e 50 lemı̨z̀ǫ nègele ha.

Nı̨htł’è 23 weghà amıı̀ sǫǫ̀mba kwe hatadǫ elı̨ sıı̀ dıı̀ yık’e 
hayahtı ha eyıts’ǫ Tłı̨chǫ dèts’ǫ̀k’àowo gha k’àodeè gı̨lı̨ sıı̀ 
ayıı̀ gıgha wet’aɂà sıı̀ weghǫ ełexè sıgogele ha dek’ètł’è. 
Nı̨htł’è 23 weghà sıı̀ amıı̀ seè sǫǫ̀mba hatadǫ dıı̀ hanı ̀la 
Tłı̨chǫ nèk’e eghàlada ha nı̨wǫ dè eyıxè dıı̀ nı̨htł’è tł’a 
23.4.1 weghà Tłı̨chǫ dèts’ǫ̀k’àowo goxè ełek’ègı̨wǫ nàowo 
gehtsı̨ ha. 

2014 k’e Edzanèk’e Dè eyıts’ǫ Dè Ts’ǫ Sǫǫ̀mba Ɂııc̀hı 
nàowo gha la łǫtǫǫ̀zha eyıts’ǫ Tłı̨chǫ dexè sıg̀ogı̨ı̨̀l̀àa 
enı̨htł’è wetł’a Federal gıts’ǫ la mǫhdaà GNWT ts’ǫ̀ àdlà, 
dıı̀ nàowo Nı̨htł’è 23 wı̨ı̨t̀ł’à dıı̀ hanı ̀dek’ètł’è ı̨ła Canada 
wı̨ı̨̀t̀ł’a whela. 2014 gots’ǫ Canada eyıts’ǫ GNWT edàanı ̀
dıı̀ segı̨l̀alıı̀ ̀gha weghǫ ełexè gogede. 2018 xo k’e weghǫ 
gogede hò, Tłı̨chǫ dèts’ǫ̀k’àowo sıı̀ gıxè dıı̀ nàowo weghǫ 
gogıde gedı t’à weghǫ gogı̨d̀e ı̨lè. 

2019 xo k’e, Sǫǫ̀mba Nàledǫ, Edzanèk’e ts’ǫ dèts’ǫ̀k’àowo, 
eyıts’ǫ Tłı̨chǫ dèts’ǫ̀k’àowo hazǫ ełexè dıı̀ nàowo nı̨htł’è 
23.4.1 weghà edàanı ̀weghàlada ha gedı nı̨htł’è gehtsı̨.

Łıwedats’ehtèe Zaà 10, 2019 k’e, Tłı̨chǫ dèts’ǫ̀k’àowo 
eyıts’ǫ Edzanèk’e ts’ǫ dèts’ǫ̀k’àowo ełak’a dıı̀ nàowo 
ts’àdageèdı t’à Carolyn Bennett sǫǫ̀mba nàlèdǫ gha 
k’àowodeè dıı̀ nı̨htł’è wets’ǫ̀ hęɂę dıı̀ t’à dıı̀ hanı ̀nàowo sıı̀ 
weta whela ayı̨l̀à:

1)	 K’àowodeè dıı̀ nı̨htł’è weghà Mackenzıe Valley Dè 
eyıts’ǫ Tı wexòegıhdı gha la k’e gehkw’e sıı̀ amıı̀ seè 
Tłı̨chǫ nèk’e sǫǫ̀mba hageta k’e eghàlagıd̀e nı̨dè Tłı̨cho 
goxè segogı̨l̀a nàowo weyıı̀ ̀dıı̀ nı̨htł’è 23.4.1 weghà 
Tłı̨chǫ dèts’ǫ̀k’àowo goxè segogele ha dek’ètł’è; eyıts’ǫ  

2)	 K’àowodeè Mackenzıe Valley Dè eyıts’ǫ Tı wexòegıh-
dı gha la k’e gehkw’e ts’ǫ̀ nı̨htł’è egı̨ı̨t̀ł’è t’à Tłı̨cho 
dèts’ǫ̀k’àowo dè wegodı nàgehtsı̨ xè nàowo weghà sıı̀ 
eghàlagıd̀e xè gıxè sıgogele ha weghǫ ełexè gogedı ha.

Įda Ayı̀ı Edàgele Ha: 
Nàowo Ek’èzee Wexòegıdıdǫ dıı̀ la weghǫ nàget’e 
gha nàowo gohłı-̨le.

Tłı̨chǫ Kǫ̀ta Gıneè
Įdı nǫde dıı̀ la weghǫ nı̨htł’è hòlı̨ gots’ǫ, dıı̀ la nàowo 
ek’èzee wexòegıhdıdǫ dı̀ı nı̨htł’è 9.3 Tłı̨chǫ dexè sıgogı̨ı̨̀l̀àa 
enı̨htł’è weghǫ̀geèda xè weghǫ daɂegehke ha gı̨wǫ gedı, 
dıı̀ nàowo dıı̀ hanı ̀dek’ètł’è, Tłı̨chǫ kǫ̀ta gıneè gıghǫ what-
so nègewaà-le. Dıı̀ nàowo t’ahsı,̀ nàowo ek’èzee nı̨htł’è 9.3 
atsı̨ weghǫgeèda xè weghǫ gogede ha gı̨wǫ gedı, dıı̀ Tłı̨chǫ 
dexè sıgogı̨ı̨̀l̀àa enı̨htł’è dè ghǫ gogede xè lajèa lanı ̀dè 
Tłı̨chǫ kǫ̀ta gıneè ts’ǫ̀ adle ha dè weghǫ nànègıd̀è, eyıt’à 
eyıı̀ hanı dè gınahtǫ̀a weghàlada ha gı̨wǫ-le xè gıghǫ dè 
ɂeèt’ı̨ ha gı̨wo-le.

Canada eyıts’ǫ GNWT ełak’a dıı̀ nàowo atsı̨ weghǫgeèda 
ha gı̨wǫ łegeèdı eyıts’ǫ Tłı̨chǫ dèts’ǫ̀k’àowo dedı̨ sıı̀ what-
so dıı̀ nı̨htł’è weghàgeèda. Tłı̨chǫ dèts’ǫ̀k’àowo dıı̀ nı̨htł’è 
gıghǫgeèda t’à weghǫ nàgı̨t̀’e nı̨dè dıı̀ la Nàowo Ek’èzee 
Wexòegıdıdǫ dehkw’e sıı̀ dıı̀ nı̨htł’è weghǫgı̨d̀a tł’axǫǫ̀ 
hagogedı ha. 

Nàowo Ek’è zee 
Wexòegıdıdǫ Gı la

Įda Ayı̀ı Edàgele Ha: 
Tłıc̨hǫ dèts’ǫ̀k’àowo sıı̀ dıı̀ nıh̨tł’è 9.3 atsı ̨weghǫgıı̨̨d̀a 
tł’axǫǫ̀ dıı̀ la Nàowo Ek’èzee Wexòegıdıdǫ dıı̀ nıh̨tł’è 
weghàgı̨d̀a tł’axǫǫ̀ dè wet’à ıd̨a geèdè ha.

Tłı̨chǫ Dè Wexègıhdza Xè 
Gıhtà
Tłı̨chǫ dexè sıg̀ogı̨ı̨̀l̀àa enı̨htł’è wetł’a nı̨htł’è 18.4.1 Tłı̨chǫ 
neè wexègıhdza xè gıhta ha dek’ètł’è t’à federal gıts’ǫ̀ 
hòelı̨ hǫt’e. Tłı̨chǫ Nàowo Ek’èzee Wexòegıdıdǫ nàowo 
nı̨htł’è weghà edlàatłǫ xo ts’ǫ̀ edàanı ̀eghàlagıd̀e ha weghǫ 
nı̨htł’è gehtsı̨ dek’ètł’è, Dè ts’ǫ sǫǫ̀mba ɂııc̀hı ̀nàowo (NR-
Can), Canada sıı̀, gohdǫǫ̀ dıı̀ nàowo weghǫ daɂeèkèa ı̨lè 
hagı̨l̀a, eyıts’ǫ Tłı̨chǫ neè esagot’ı̨ nı̨dè gık’èzǫ ha. 

Canada gha asıı̀ts’aɂǫdǫ ndè xègıhdza hò, dè wedę sıı̀ 
wexè nàetà, eytıs’ǫ dè łeka nàwhet’ıı ̀sıı̀ deghà weghǫ 
segı̨l̀a-le sıı̀ wexè nàetà, eyıts’ǫ “Tłı̨chǫ neè” k’elııb̀aà 
nı̨htłłè dawhela gınèk’e agǫ̀ht’e gedı t’à dawhela ha. Dıı̀ la 
Canada ts’ǫ asıı̀ts’aɂǫdǫ weghàlagı̨d̀a sıı̀, dıı̀ la hazǫ deghà 
wek’axòetǫ tł’axǫǫ̀ dè, dè mǫhdaà amıı̀ gıts’ǫ neè sıı̀ 
wek’èdzǫ̀ xè amıı̀ dǫ agı̨t̀’e neè sıı̀ wek’èdzǫ ade ha.

2017 k’e, NRCan Tłı̨chǫ neè wexègıhdza nı̨htł’è segı̨l̀a 
tł’axǫ amıı̀ hazǫ goxè eghàlagıd̀e sıı̀ nı̨htł’è weghàgı̨d̀à 
eyıts’ǫ dıı̀ dè nı̨htł’è weghàgı̨d̀a xè wets’ǫ̀ hęɂę gedı nı̨dè 
“Tłı̨chǫ neè” wııỳeh ade ha. Dıı̀ nı̨htł’è weghàlagı̨d̀a tł’ax-
ǫǫ̀ asıı̀ mǫhdaà seèdle ha gedı t’à Tłı̨chǫ dèts’ǫ̀k’àowo, 
GNWT, CIRNAC eyıts’ǫ Canada ts’ǫ asıı̀ts’aɂǫdǫ goxè 
segogele ha. 

Įda Ayı̀ı Edàgele Ha: 
Dıı̀ dè nıh̨tł’è deghà seèdle kwe dǫne hazǫ ełexè 
eghàlagıd̀edǫ gıl̨ı ̨sıı̀ hazǫ dıı̀ la wets’ǫ̀ hęɂę gedı zǫ 
t’à ha, nǫde ts’ǫ̀ Tłıc̨hǫ dè nıh̨tł’è wııỳeh adle kwe, 
dıı̀ la wets’ǫ̀ hęɂę gedı zǫ t’a ha. NRCan dedı ̨dıı̀ la ıł̨a 
wek’e eghàlagıd̀e ha eyıxè dıı̀ la Nàowo Ek’èzee Wex-
òegıdıdǫdǫ yàgı̨l̀ı ̨sıı̀ dedı ̨t’a dıı̀ la gha dǫ hoghàgo-
gehtǫ xè dǫne gha segogehɂı ̨ha.

Nàowo Ek’èzee Wexòegıdıdǫ 
Gha Sǫǫ̀mba eyıts’ǫ Wegha 
Sǫǫ̀mba Iı̀tà Nàowo
Dıı̀ hanı ̀Tłı̨chǫ nàowo ek’èszee enı̨htł’è weghà dıı̀ hanı ̀
nàowo gııt̀ǫ̀ eyıts’ǫ amıı̀ gıxè sǫǫ̀mba nàowo gıxè ts’ııt̀ǫ 
sıı̀, Canada Tłı̨chǫ dè gıxè seèdlà weghà dıı̀ hanı ̀sǫǫ̀mba 
gots’ǫ̀ agehɂı̨, Tłı̨chǫ dèts’ǫ̀k’àowo ts’ǫ̀, GNWT ts’ǫ̀ eyıts’ǫ 
La ek’ègele sıı̀ ts’ǫ̀ sǫǫ̀mba agehɂı̨, dıı̀ la ek’ets’ewa nàowo 
gha sǫǫ̀mba gots’ǫ̀ agehɂı̨.

La ek’egewa gha sǫǫ̀mba hazǫ edàatłǫ wet’à eghàlaho-
da wegodı hazǫ weghǫ nı̨htł’è hòlı̨ sıı̀ la ek’egewa gha 
dehkw’e sıı̀ dıı̀ sǫǫ̀mba wets’ǫ̀ hęɂę gedı t’à dıı̀ nı̨htł’è A 
weyıı̀ ̀dek’ètł’è. 

Dıı̀ nı̨htł’è seèdlà wenıı ̀ts’ǫ̀, Tłı̨chǫ dèts’ǫ̀k’àowo, Canada edàanı ̀
xo tąt’e sǫǫ̀mba t’à gots’àdı ̀nàowo goxè eghàlagıd̀e. Dıı̀ nàowo 
edàanı ̀federal xo tąt’e sǫǫ̀mba dǫne ts’àgedı eyıxè edàanı ̀
whatso dèts’ǫ̀k’àowo gı̨lı̨ gha sıı̀ sǫǫ̀mba gıts’àdı ha sıı̀ wexè 
eyıxè k’àodeè nàowo eyıts’ǫ nı̨htł’è segı̨hwhǫ ha sıı̀, nı̨htł’è wexè 
whela sıı̀, wet’à sıı̀ xo tąt’e sǫǫ̀mba nàowo gha do hoghàwetǫ 
ha, eyıxè edàanı ̀deèɂǫ̀ nezı̨ àdlàlıı̀ ̀gha sıı̀ wexàgeta ha. Dıı̀ dzęę 
edàanı ̀kǫ̀ta goxè hòɂǫ sıı̀ eyıts’ǫ edàanı ̀dǫne sǫłı̨ eyıts’ǫ kwet’ı̨ı̨ ̀
ełexè ełets’ǫ̀ eghàlageda sıı̀ łeht’e-le lanı ̀t’à weghàlats’eda ha.  

Sadatło Zaà 1, 2019 k’e Canada eyıts’ǫ Tłı̨chǫ 
dèts’ǫ̀k’àowo atsı̨ sǫǫ̀mba nàowo gha dı̨zı ̀negı̨ɂ̀ǫ̀ t’à elexè 
nàowo gehtsı̨.

Įda Ayı̀ı Edàgele Ha:
Dıı̀ hazǫ ełexè eghàlagıd̀e t’à sǫǫ̀mba nàowo ełexè 
ts’ehtsı ̨t’à ıł̨a 2020/2021 xo k’e wet’àxòet’ıą, federal 
eyıts’ǫ dǫne sǫłı ̨dèts’ǫ̀k’àowo gıl̨ı ̨sıı̀ ıd̨a gogha 
sǫǫ̀mba deèɂǫ̀ nezı ̨ełexè wek’e eghàlagıd̀e ha 
ełets’àts’edıà gedı.

La Wexòdı Gha Dǫ La k’e 
Newı̀tè
Dıı̀ Nàowo Ek’èzee Wexòegıdıdǫ la łǫ kaɂa ı̨ła dǫne la k’e 
negogıẁa gha ı̨ła gıts’ǫ weghà eghàlada nı̨htł’è k’e wheɂǫ, 
dǫne la k’e negıız̀e haı̨l̀è eyıts’ǫ dèts’ǫ̀k’àowo taı kaɂa ts’ǫ 
dǫne ı̨łè dǫne dıı̀ la k’e negıız̀e ha ı̨ła seèdlà-le. Canada dıı̀ 
la wets’ǫhk’e edàgǫ̀t’e weghǫ dǫne ts’ǫ̀ hagedı eyıts’ǫ ı̨da 
edàanı ̀weghàlada ha weghǫ łets’ǫ̀ hagedı. 

2019/2020 k’e, Isabelle Duclos eyıts’ǫ Stu Niven dıı̀ la 
WRRB k’e negǫgı̨ẁa. Dıı̀ nı̨htł’è seèdlà wenıı ̀ts’ǫ̀ dǫne dıı̀ 
la k’e negı̨ẁa-le.

Įda Ayı̀ı Edàgele Ha: 
Dıı̀ Nàowo Ek’èzee Wexòegıdıdǫ dıı̀ la k’e gehkw’e sıı̀ 
hazǫ ełexè eghàlagıd̀e t’à ıw̨hąt’ıı dǫne dıı̀ la kaɂa 
gohłı ̨sıı̀ dǫne la k’e negogıl̀e ha geèhdzà.

Mǫhwhì Gogha Dè Nı̨ı̨̀tł’è Yatı̀ı 
Weghǫ Ełek’èagı̨̀wǫ-le
Łıwedats’ehtè Zaà 2009 k’e, Canada asıı̀ sıı̀ ̀ehkw’ı-le dıı̀ 
t’à Tłı̨chǫ nèk’e edàanı ̀dè nı̨htł’è wexèɂııd̀zà xè nàeta 
eyıts’ǫ Tłı̨chǫ dexè segogı̨l̀a weghà gıneè edàanı ̀daàtł’è 
sıı̀ deghà-le gedı t’à nàowo ek’èzee wexòegıhdıdǫ weghǫ 
gogede ha gı̨wǫ gedı. Dıı̀ Nàowo Ek’èzee Wexòegıdıdǫ la 
k’e gehkw’e sıı̀, dıı̀ wegodı deghà wegogı̨ɂ̀ǫ tł’axǫǫ̀ weghǫ 
edàagele ha sıı̀ hagedı ha eyıts’ǫ łets’ǫ̀ hagedı ha.  
 
Sanek’ǫ̀a Zaà, 2010 k’e Canada gha asıc̀h’aɂǫ̀dǫ gots’ǫ̀ 
hagedı ı̨lè, eyıtłaxǫǫ̀ atsı̨ weghǫ godı gehtsı̨ eyıts’ǫ Eyè 
Zaà 2015 eyıts’ǫ Sadatło Zaà 2016 k’e atsı̨ dıı̀ la weghǫ 
deèɂǫ̀ gık’aatǫ, nı̨htł’è 1 xè nı̨htł’è ełexè whela sıı̀ deèɂǫ̀ 
wek’ahòeta ha gedı t’à wedanàhòeta ha.

2018/2019 k’e Nı̨htł’è wetąt’e deghà wek’agehtǫ xè 
Sǫǫ̀mba nàledǫ, Canada ts’ǫ asıı̀ts’aɂǫdǫ eyıts’ǫ Tłı̨chǫ 
dèts’ǫ̀k’àowo hazǫ wek’agehtǫ (GNWT akı asıı̀ wexòegıh-
dı ha goxè agèat’ı̨)̀, eyıts’ǫ dèts’ǫ̀k’àowo taı kaɂa dıı̀ nı̨htł’è 
weghàgeda gha Canada ts’ǫ asıt̀s’aeɂǫdǫ dıı̀ wegodı 
weghǫ nı̨htł’è nǫdeè ts’ǫ̀ segogı̨l̀a. Eyıı̀ dè ts’ǫ̀ k’àowo taı 
kaɂa dıı̀ nı̨htł’è weghàgeda ha ts’atà whela adzà eyıts’ǫ 
hazǫ ełek’èagı̨wǫ nı̨dè Nàowo Ek’èzee Wexòegıdıdǫ k’e 
gehkw’e sıı̀ Tłı̨chǫ dexè sıg̀ogı̨ı̨̀l̀à enı̨htł’è weghǫ̀geèda 
ha eyıts’ǫ edàanı ̀nezı̨ senàdla nı̨dè nezı̨a gedı t’à edàanı ̀
akwełǫ̀ gıxè sıg̀odlà dè wexèɂııd̀zà hò sıı̀ weghǫgeeda t’à 
senàdle ha eyıts’ǫ dè nı̨htł’è deghà nezı̨ wegaht’ı̨ t’à  
Mǫhwhı ̀Gogha Dè Nı̨ı̨tł’è edı̨ goxè tł’ı nàwhet’ıı sıı̀  
wegaaht’ı̨ ha.  

Įda Ayı̀ı Edàgele Ha:
Dèts’ǫ̀k’àowo taı kaɂa ıł̨a dıı̀ dè xèɂııd̀zà xè nıh̨tł’è 
k’e dek’ènègetł’è ha gıw̨ǫ eyıts’ǫ edàanı ̀wegaht’ı ̨
ha weghǫ nǫdè ts’ǫ̀ nıh̨tł’è segele ha eyıts’ǫ edàanı ̀
deèɂǫ̀ nezı ̨adlalıı̀ ̀gedı t’à weghǫ sıı̀ nıh̨tł’è hohłè ha 
eyıts’ǫ Tłıc̨hǫ dexè sıgogı̨ı̨̀l̀àa nıh̨tł’è weyıı̀ Mǫhwhı ̀
Gogha dè Nıı̨t̨ł’è yıı̀ ̀ahsı̨ ̀asıı̀ ehkw’ı-le lanı ̀nıd̨è gha 
wek’agehta ha. 

Dèts’ǫ̀k’àowo taı Kaɂa Ełexè 
Eghàlagı̀de Gıla Weghǫ̀geda 
Dıı̀ Tłı̨chǫ dèts’ǫ̀k’àowo gı̨lı̨ı̨,̀ GNWT eyıts’ǫ Canada hazǫ 
dıı̀ nàowo gehtsı̨ sıı̀ weyıı̀ ̀gını̨htł’èkǫ̀ kaɂa gohłı̨ ełexè 
eghàlagıd̀e ha Tłı̨chǫ neè ełexè eghàlagıd̀e gehtsı̨ (TCSA)1. 
Dıı̀ TCSA Tłı̨chǫ dedı̨ whacho dèts’ǫ̀k’àowo gı̨lı̨ ts’ǫ̀ dıı̀ kǫ̀ 
wheɂǫ ha hǫt’e ı̨lè. Tłı̨chǫ dèts’ǫ̀k’àowo dexè nezı̨ nèhogııɂa 
ts’ǫ̀ dıı̀ asıı̀ wets’ǫ̀ k’agede sıı̀ weghǫ nezı̨ weghàlageda ha, 
Tłı̨chǫ dèts’ǫ̀k’àowo nàowo weyıı̀ ̀hanı ̀dek’ètł’è hǫt’e, dedı̨ 
whatso nàowo degetsı̨ ts’ǫ̀ dıı̀ nàowo gııt̀ǫ ha. Tłı̨chǫ nèk’e 
dǫne nàdè dıı̀ TCSA dıı̀ hanı ̀dǫne gha eghàlagıd̀e, nı̨htł’èkǫ̀ 
gha k’àodeè k’è eghàlagıd̀e, nàedık’èzǫ nàowo eyıts’ǫ 
ts’eko k’àowo la lanı ̀k’è eghàlagıd̀e, eyıxè, Tłı̨chǫ agı̨t̀’e-le 
hò Tłı̨chǫ neè k’e nàgedè nı̨dè eyıts’ǫ Tłı̨chǫ kǫ̀ta nàgedè 
nı̨dè dıı̀ nàowo gıgha nàetà ha.

Dıı̀ la 10 xo ts’ǫ̀ nı̨htłèkǫ̀ kaɂa ełexè eghàlagı̨d̀a t’à Degaı-
ma Zaà 2015 k’e eyıı̀ la weghǫ nàhǫ̀t’e ha hǫt’e ı̨lè; hanıkò, 
atsı̨ ełexè eghàlagıd̀e ha gıxè nı̨htł’è seèdlà. Gıxè nàowo 
hohłè ts’ǫ̀ dıı̀ ı̨ła ełexè eghàlagıd̀e ha, dıı̀ nàowo gııt̀ǫ sıı̀ 
hǫnǫǫ̀dàots’ǫ̀ nàke xo nexǫ̀wo dè welaxòewı ha hanı-̀le dè 
atsı̨ nàowo wegoò hohłè ha. 

2018/2019 k’e Tłı̨chǫ dèts’ǫ̀k’àowo eyıts’ǫ GNWT edàanı ̀
asıı̀ ts’ǫ̀ k’agede ha wenàowo wexàgeta eyıts’ǫ edàanı ̀

ı̨da hǫnǫǫ̀ xo ts’ǫ̀ dǫne ts’agedı ha gedı xè wenàowo sıı̀ 
hageta. Dıı̀ la sıı̀ Tłı̨chǫ dedı̨ ayıı̀ gı̨wǫ eyıts’ǫ edàanı ̀ełexè 
eghàlagıd̀e ha eyıxè edàanı ̀asıı̀ deèɂǫ̀ nezı̨ agele ha dıı̀ 
hanı ̀welè gedı t’à sıı̀ wegha godı hohłè ha eyıts’ǫ edàanı ̀
dǫne ts’àgedı sıı̀ ɂaı̨ł̀ı̨ ha.

2019/2020 k’e, Tłı̨chǫ dèts’ǫ̀k’àowo eyıts’ǫ Canada 
ts’ǫ ełek’èatsı̨wǫ nàowo ełexè gehtsı̨, dıı̀ nı̨htł’èkǫ̀ taı 
kaɂa ełexè eghàlagıd̀e hazǫ ełexè yatı gııt̀ǫ̀ ładı̨ agele 
ha. Nı̨htł’èkǫ̀ taı kaɂa atsı̨ edàanı ̀ełexè eghàlagıd̀e ha sıı̀ 
weghǫ edexè sıgogele ha eyıts’ǫ ayıı̀ gıgha wet’aɂà sıı̀ hazǫ 
dek’ènègetł’è ha.  

Tǫdoo Zaà 2019 k’e, Ottawa łegèadı ̀hò Tłı̨chǫ 
dèts’ǫ̀k’àowo edàanı ̀nı̨htł’èkǫ̀ mǫhdaà weghàlada ha gedı 
t’à weghǫ gogı̨d̀e.

Įda Ayı̀ı Edàgele Ha: 
Dǫne hazǫ ełexè eghàlagıd̀e haı̨l̀e sıı̀, edàanı ̀ełexè 
eghàlagıd̀e ha weghǫ ełexè gogede xè la edàanı ̀
gınądą whela sıı̀ hazǫ edàanı ̀ełek’èats’ıw̨ǫ nàowo 
gııt̀ǫ sıı̀ gıghàda t’à wek’è eghàlagıd̀e ha.

Sǫǫ̀mba Hohłè Nàowo 
Wek’ahòeta  
Nı̨htł’è 26 Tłı̨chǫ dexè segogı̨ı̨̀l̀àa enı̨htł’è hòlı̨ sıı̀ wı̨t̀ł’à, 
Canada eyıts’ǫ GNWT Tłı̨chǫ nèk’e dǫne sǫǫ̀mba degetsı̨ 
nàowo t’à gots’àgedı ha nàowo gııt̀ǫ, dǫne dechı̨ta nàowo 
k’è eghàlagıd̀e ha gı̨wǫ dè sıı̀ ts’àdageèdı ha, dǫne whatso 
edegha eghàlada nàowo sıı̀, la hohłè nàowo eyıts’ǫ dǫne 
la k’e hoghàdegetǫ nàowo sıı̀ hazǫ wets’ǫ̀ dagedı ha. Eyıxè 
sıı̀, GNWT eyıts’ǫ Canada wet’à sǫǫ̀mba hohłè nàowo 
weghǫ gogede nı̨dè, Tłı̨chǫ dèts’ǫ̀k’àowo akwełǫ̀ dagoge-
hke ha.

1Dıı̀ Tłı̨cho eyıts’ǫ dèts’ǫ̀k’àowo taı kaɂa edàanı ̀ełexè eghàlagıd̀e ha wegodı jǫ dek’ètł’è: https://www.tlicho.ca/government/documents 

Tłı̨chǫ dexè sıgogı̨ı̨̀l̀àa enı̨htł’è weghà taı xo tąt’e hazǫ 
dets’ǫ̀k’àowo gı̨lı̨ sıı̀ ełexè łegehdı ha dek’ètł’è, ahsı̨̀ 
sǫǫ̀mba hohłè nàowo wek’è nezı̨ eghàlahoda nıı̀ ̀eyıxè 
ahsı̨ ̀nàowodeè hòlı̨ wek’è nezı̨ eghàlahoda nıı̀ ̀gha sıı̀ 
weghǫ̀geèda ha. 2019 k’e, dèts’ǫ̀k’àowo hazǫ asıı̀ hazǫ 
edàanı ̀etłe nıı̀ ̀eyıts’ǫ wegodı hazǫ nàgehtsı̨ sıı̀ hazǫ ełexè 
dıı̀ hanı wegodı wek’ahòeta ha, Tłı̨chǫ edexè segogı̨l̀a xo 
k’e (2005-2007), eyıts’ǫ 2019 xo k’e sıı̀ dıı̀ nàowo atsı̨ we-
ghǫgeda ha gedı ı̨lè, eyıts’ǫ nàowo ek’èzeè sıı̀ edàanı ̀dıı̀ la 
weghàlagı̨d̀a tł’axǫǫ̀ dè edàanı ̀nezı̨ adle ha seèdle ha. 

Dıı̀ wegodı nàtsı̨ ha sıı̀ amıı̀ hazǫ dawake ı̨lè sıı̀ eyıı̀ we-
godı weghà wek’ahòeta ha eyıts’ǫ amıı̀ akǫ neè nàdè xè 
amıı̀ dıı̀ wegodı wegha wet’aɂà sıı̀ wegodı nàtsı̨ ha. 

2019 k’e hò, ełexè eghàlagıd̀edǫ weghà eghàlahoda gha 
edexè dı̨zı ̀negı̨ɂ̀ǫ, eyıı̀ weyıı̀ dǫne edàatłǫ dehkw’e ha 
eyıts’ǫ edàanı ̀dıı̀ la weghǫgeèda ha xè ahsı̨ ̀nezı̨ etłe nıı̀ ̀
gha sıı̀ wexòedı ha asıı̀ hazǫ nezı̨ etłe gha wexòegıhdıdǫ la 
weghǫgeda ha ERWG. Dıı̀ asıı̀ hazǫ nezı̨ etłe gha wex-
òegıhdıdǫ la weghǫgeda gık’ehkw’è, Tłı̨chǫ edexè sıgogı̨ı̨̀-̀
la enı̨htł’è weghà dèts’ǫ̀k’àowo taı kaɂa hazǫ wek’ege-
hkw’e ha gedı, weyıı̀ ̀dǫne edàatłǫ dıı̀ la wek’e dehkw’e 
ha sıı̀ dek’ètł’è, amıı̀ seè dıı̀ la wek’e eghàlada ha sıı̀ gıhtsı 
ha, łak’a godı nàhtsı̨ tł’axǫǫ̀ hazǫ edàanı ̀ełexè etłe gha 
wek’agehta ha eyıxè eyıı̀ dǫne edàanı ̀eghàlada sıı̀ ats’ǫ 
edàanı ̀gıxè hoɂǫ sıı̀ weghǫ gots’ǫ̀ hadı ha. 

Įda Ayı̀ı Edàgele Ha: 
Dıı̀ la wegodı hazǫ nàgehtsı ̨xè deghà wek’agehtǫ dè, 
asıı̀ hazǫ nezı ̨etłe gha wexòegıhdıdǫ la weghǫgeda 
ERWG dıı̀ nıh̨tł’è nǫdè ts’ǫ̀ seèdle kwe gıghada ha. Dıı̀ 
ERWG nǫdè ts’ǫ̀ nıh̨tł’è seèdlà tł’axǫǫ̀ nàowo ek’èzee 
wexòegıdıdǫ dedı ̨gıghada xè dıı̀ nıh̨tł’è deghà wek’e 
eghàlagı̨d̀a nı̨̨dè hęɂę gedı ha eyıts’ǫ nàowo ek’èzee 
wexòegıdıdǫ ayıı̀ t’a akwełǫ̀ whela agele t’à wek’e 
eghàlada ha.

Nàowo Ek’èzee Wexòegıdıdǫ 
Nı̨htł’è Weghǫ̀geda
Tłı̨chǫ dèts’ǫ̀k’àowo gı̨lı̨ gha edexè segogı̨l̀a nàowo wı̨ı̨t̀ł’à 
Nı̨htł’è 5 dıı̀ hanı ̀dek’ètł’è edàanı ̀dıı̀ la wek’èts’ewa la 
weyıı̀ ̀dek’ètł’è, dıı̀ nàowo wı̨ı̨t̀ł’à edàanı ̀dıı̀ la weghàlada 
ha wegha nı̨htł’è whela, eyıxè wets’ǫ̀ sǫǫ̀mba edàatłǫ 
wek’ehòewı ha sıı̀ dek’ètł’è. Dıı̀ nàowo ek’èzee wexòegıh-
dıdǫ la k’e gehkw’e sıı̀ dedı̨ t’a akwełǫ̀ dıı̀ la weghǫgeda xè 
hǫnǫǫ̀ xo ts’ǫ̀ edàanı ̀weghàlagı̨d̀a weghǫ nàowo ek’èzee 
enı̨htł’è gehtsı̨ ha eyıts’ǫ ayıı̀ edàatłǫ wek’e eghàlada ha 
sıı̀ ładı̨ adle ha nı̨dè, sǫǫ̀mba ahsı̨ ̀ts’ǫ̀ sıı̀ adle ha nı̨dè, 
eyıts’ǫ dıı̀ nàowo ładı̨ adle hanı-̀le dè dıı̀ ek’ègewa nı̨htł’è 
atsı̨ weghǫ nagogede t’à nàowo ek’èzee wenı̨htł’è atsı̨ 
wegoò agele ha dıl̀e.  

Ek’ègewa nı̨htł’è atsı̨ weghǫ nàgogede nııt̀s’ǫ̀, ek’ègewa 
la k’e gehkw’e sıı̀ dǫne edlàatłǫ la k’e negǫgı̨ẁa, eyıt’à 
edàawha ek’ègewa nı̨htł’è weghà eghàlagıd̀e haı̨l̀e sıı̀ ı̨da 
nàgeèɂǫ eyıts’ǫ sǫǫ̀mba wet’à eghàlagıd̀e ha sıı̀ ładı̨ adlà. 

Dıı̀ dǫne la ek’ègewa wek’e eghàlagıd̀e sıı̀ dıı̀ la weghǫgeè-
da ha nàowo nàke ts’ǫ̀ weghàlagı̨d̀a. Akwełǫ̀, la edàatłǫ 
weghàlada haı̨l̀è eyıxè Tłı̨chǫ dèts’ǫ̀k’àowo edexè segogı̨l̀à 
nı̨htł’è wetąt’e edàanı ̀nàowo ek’èzee wenı̨htł’è weghà 

eghàlagıd̀e ha sıı̀ wexòedı ghà wek’e eghàlagıd̀e. Dıı̀ la 
hot’a weghǫnàgı̨t̀’e. Nàke t’à weghàlada ha sıı̀, nı̨htł’è 
wetąt’e edàanı ̀eghàlagıd̀e wegodı ełexè weghàgeda ha, 
deghà wenııt̀s’eèdı ha, asıı̀ mǫhdaà weta nàts’èɂà hanı-̀le 
dè wedę ats’ele ha wet’à asıı̀ hazǫ edek’ètł’ı ̀ha, eyıts’ǫ 
edàawa gots’ǫ̀ weghàlada ha sıı̀ wek’èdzǫ ade ha. 

Dıı̀ nàowo ek’èzee weghàlageda gha nı̨htł’è ełexè 
eghàlagıde IPWG sıı̀ ̀nezı̨ dıı̀ la weghàlagı̨d̀a, eyıts’ǫ nàowo 
ek’èzee weghàlageda gha nı̨htł’è ełexè eghàlagıde IPWG 
dıı̀ hagedı Edaòk’ǫ 2020 nı̨dè dıı̀ la weghǫnàget’e ha gı̨wǫ. 

Įda Ayı̀ı Edàgele Ha: 
Dıı̀ nàowo ek’èzee weghàlageda gha nıh̨tł’è ełexè 
eghàlagıde IPWG ıł̨a nàke ts’ǫ̀ edàanı ̀weghàlageda 
ha gedı ıl̨è sıı̀ edaòk’ǫ 2020 k’e nıd̨è weghǫnàget’e 
ha, eyıts’ǫ dıı̀ la weghǫ nàgı̨t̀’e nıd̨è dèts’ǫ̀k’àowo 
taı kaɂa nǫde ts’ǫ̀ dıı̀ nıh̨tł’è ek’egewa nıh̨tł’è wek’e 
hayagehtı ha.

Wekweètì Xo Tı̨lıı̀
2015/2016 xo k’e, TG GNWT ts’ǫ̀ dıı̀ hagedı, Edzanèk’e 
xo tı̨lı̨ Wekweètı ̀ts’ǫ̀ k’elııd̀eè elı̨ gha geèkè xè k’elııd̀eè 
elı̨ gha nàetà ha geèkè. Hanı ̀nı̨dè GNWT eyıı̀ k’elııd̀eè ts’ǫ̀ 
k’agede ade ha, eyıxè akǫ ts’ǫ̀ k’elıı ̀segehɂı̨ eyıts’ǫ ats’ǫ 
segı̨hwhǫ ade ha.  

Edzanèk’e dıı̀ hanı nàowodeè ts’ǫ̀ k’agede gı̨lı̨ sıı̀ dıı̀ xo tı̨lı̨ 
gıts’ǫ̀ k’agede ade ha dè, Nı̨htł’è 19.8 Tłı̨chǫ dèts’ǫ̀k’àowo 
nàowo ładı̨ agele zǫ t’à ha. Dıı̀ nàowo ek’èzee wexòegıh-
dıdǫ edàanı ̀dǫne la k’e negogı̨ẁa kwe dıı̀ la wets’ǫ̀ hęɂę 
gedı ı̨lè eyıts’ǫ GNWT dıı̀ nàowo ładı̨ adle ha gedı t’à 
wegha nı̨htł’è hazǫ ełexè negı̨ẁa t’à Canada eyıts’ǫ Tłı̨chǫ 
dets’ǫ̀k’àowo dıı̀ nı̨htł’è weghàgı̨d̀a, eyıxè Mǫ̀laa yatı t’à 

sıı̀  nı̨htł’è k’e etaatı. Dıı̀ Tłı̨chǫ dexè sıgogı̨ı̨̀l̀àa enı̨htł’è 
ładı̨ adla sıı̀ Canada, Tłı̨chǫ dèts’ǫ̀k’àowo eyıts’ǫ GNWT 
dıı̀ la wets’ǫ̀ hęɂę gedı, eyıts’ǫ nı̨htł’è łǫ gehtsı̨ t’à łetagela 
eyıts’ǫ Tłı̨chǫ dexè sıgogı̨ı̨̀l̀àa enı̨htł’è weghà nàowo  
ładı̨ agehɂı̨ nı̨dè edàanı ̀weghàlada ha gedı t’à wegha 
nàowo gııt̀ǫ. 

Įda Ayı̀ı Edàgele Ha:
Dıı̀ nàowo ek’èzee wexòegıhdıdǫ gehkw’e sıı̀ dıı̀ gha 
gıgha la whıl̀e.

Edàgǫ̀ht’e Wegodı
Tłı̨chǫ dexè sıgogı̨ı̨̀l̀àa enı̨htł’è gehtsı̨ dzęę gots’ǫ, Canada 
eyıts’ǫ GNWT ełak’a edàanı ̀la ts’àdagedı eyıts’ǫ Tłı̨chǫ 
dexè sıgogı̨ı̨̀l̀àa enı̨htł’è wetł’aà dıı̀ hanı ̀eghàlagıd̀e ha 
neè gedı t’à dek’ètł’è. Dèts’ǫ̀k’àowo wetąt’e sı̨ỳąwa nı̨dè 
dıı̀ nı̨htł’è hazǫ weghàgeda, weghǫ daɂegehke hanı-̀le dè 
GNWT edàanı ̀dıı̀ la wek’e eghàlagıd̀e wek’e hayagehtı 
hanı-̀le dè Canada dıı̀ hanı ̀eghàlagıd̀e ha Tłı̨chǫ dexè 
sıgogı̨ı̨̀l̀àa enı̨htłè tł’a Canada dıı̀ hanı ̀eghàlada haı̨l̀e 
dek’ètł’è.

Edàedzęęcho Zaà 2020 k’e,  nàowo ek’èzee wexòegıhdıdǫ 
eyıts’ǫ  GNWT ełak’a dıı̀ la edàanı ̀deèɂǫ̀ nezı̨ wexòegıdı xè 
edàanı ̀nezı̨ asıı̀ hazǫ edàanı ̀weghàlada wexògıdı ha dǫne 
hazǫ gıxè dè seèdla gha nı̨htł’è segehɂı̨.  

Įda Ayı̀ı Edàgele Ha: 
GNWT Sǫǫ̀mba nahzadǫ xè dıı̀ nàowo weghǫ daɂege-
hke ha eyıts’ǫ godı edàwhıt̀’ı ̨dıı̀ hanı nàowo yıı̀ ̀
dek’ètł’è dè nezıą gedı t’à dagogehke ha. 

Nàowo Ek’è zee  gha sǫǫ̀ mba

2019/2020 xok’e gha sǫǫ̀mba
 GNWT $671,677

 WLWB $2,004,894

 WRRB $863,946

 DRA $11,469

 DDRA $0*

 Dǫne Nàowo Gha Sıgohɂı̨dǫ $0*
 
*Dǫ la k’e wheda nı̨dè zǫ wegha sǫǫ̀mba nız̀hè. Eyıt’à, 
2019/2020 xo k’e dıı̀ la gha sǫǫ̀mba nıız̀a-le.

NĮHTŁ’È  EŁEXÈ WHEL A A

TŁĮCHǪ NÀOWO EK’ÈZEE WEXÒEGIDIDǪ GEHKW’E XO TĄT’E  WEGODI  GEHTSĮ         2019/2020

2019/2020 k’e  dǫ hatłǫ  la  k’e  n ı̨ ı̨̀ dè

RoD # Weèla  Ayı̀ı Dzęę̀ Hęɂę gedı
2020-01 Dǫne Nàowo Gha Segohɂı̨dǫ La K’e Newıt̀è Edàedzęęcho Zaà 21, 2020

NĮHTŁ’È  EŁEXÈ WHEL A B




